
INFORMASJON FRÅ SKIGRUPPA OG IDRETTSSKULEN I HIL

Skigruppa i Hyen Idrettslag ønskjer med dette rundskrivet å informere om planar ein har for aktiviteten utover vinteren 2009. Vi håpar dette er informasjon som kan vere til nytte både for dei som deltek i konkurransar og dei som berre ønskjer å trimme. Det er lurt å ta vare på dette arket så lenge det er aktuelt. Eventuelle endringar vert kunngjort etter kvart. Informasjonen vert og lagt på Hyen på Nett under linken Kulturkalender og på sida til Hyen Idrettslag.

Skitrening i lysløypa på Fullskjegga tysdagar kl. 19.30 – 21.00. Ansvarleg: Martin Eimhjellen. Det vert ikkje kvar veke, men det kjem oppslag på skulen dagen før. Så ungar; følg med der!

Skitrening i lysløypa i Gjengedal vert organisert lokalt.

Lysløypa på Fullskjegga blir preparert for både klassisk- og fri-teknikk heile vinteren så sant det er nok snø. Måndag, onsdag og fredag er køyrefrie dagar. Snøar det mykje, kan ein ikkje rekne med nykøyrde spor desse dagane. Kvardagane kan vi ikkje love nykøyrde spor før på kveldstid, men i helgane prøvar vi å ha løypa klar frå middagstid. 

Alle som vil vere med på krinsrenn eller andre større renn, kan melde seg på sjølve på Internett, adr. www.skiforbundet.no/sognogfjordane, klikk på Langrenn og så på aktuelt renn.

Deltakarar i slike renn må, frå og med den datoen dei fyller 13 år til dei fyller 70, ha NSF's skiforsikring eller eingongsforsikring. Skiforsikringsperioden for 2007-2008 er frå 1.september 2007 til 30. april 2008. Ta kontakt med Martin Eimhjellen for nærare informasjon. 

Det skal også i år arrangerast karusellrenn. Dette er uhøgtidelege renn for alle klassar og ulike prestasjonsnivå. Det vert sett opp fire renn inklusive lagsmeisterskap kort løype. Løypelengdene vert i samsvar med krava til skimerke på karusellrenna. Premiering ved deltaking på tre renn eller fleire. Det vil bli gjeve gode råd for smørjing av ski. Påmelding 30 min før start.

RENNPROGRAM:
Torsdag 05. februar: Fullskjegga, friteknikk, start kl. 18.00 for born og kl. 20.00 for vaksne.
Torsdag 12. februar: Fullskjegga, klassisk, start kl. 18.00 og 20.00.

Torsdag 19. februar: Fullskjegga, friteknikk, start kl. 18.00 og 20.00.

Søndag  15. mars kl. 13.00: Skisportens dag/Lagsmeisterskap kort løype/ på Dalheim, alle klassar, klassisk stil, tel som karusellrenn, start kl. 14.00, påmelding seinast ein halv time før.

Søndag 22. mars: «Hyesprinten», krinsrenn, fylkescup rekrutt, Fullskjegga, klassisk, alle klassar frå åtte år og oppover, løypelengder 1, 2, 3, 5 og 10 km. Start kl. 13.00. Påmelding på Internett, adr. www.skiforbundet.no/sognogfjordane eller til Martin Eimhjellen, tlf. 57 86 96 55 / 913 29 447, innan torsdagen før kl. 22.00.

Torsdag 09. april (skjærtorsdag): Lagsmeisterskap lang løype i Gjengedals- Åstøylsmarka, alle klassar, klassisk, start kl. 14.30, påmelding seinast kl. 14.00.

Vi oppmodar alle om flittig å bruke dei oppkøyrde løypene på Høgdene og i Gjengedal.

